Un arall ar yr un dull i’w chanu ar fesur a elwir Llef Caer-wynt neu Green Windsor.
1.
Pob meinir luniaredd bêr iredd bur ara’,

Mi ddweda’ yn ddirodres eich hanes, ni chwyna’;

Ni wiw rhoi cynghorion i’r union wawr enwog,

Ni wnewch chwi mo’r rheini, mae natur yn rhannog;

Mi ddweda’ eich hanes, meinir wen, yn dân y bwy’ o din i ben,
Fel hyn mae cwrs naturieth, er gwanned ydyw geneth,

Yn denu hon i draffeth, i’r byd mae pur wybodeth,

Geirie heleth, gwir yw hyn, i’ch rhoi, lliw’r ôd, mewn syndod syn;

Pan foch chwi yn dechre codi eich pen gwnewch lygad mall, mawr wall, mor wen,

A chwi ddechreuwch ddawnsio mewn dryswch ac ymdrwsio,

Mynd hyd y banc i ymbincio, a disgwyl mewn da osgo

Y daw i’ch ceisio lelo o lanc, yn daer eich gwedd, i dorri eich gwanc.

2.
Fe alle y daw’n fuan rhyw ddynan diddaioni

O’ch cwmpas i’ch simio, i geisio ac i gosi;

Gosod ei ddwylo mor dyner oddi tanoch

A pheidio’n weddedd, poen fwynedd, pan fynnoch;

A chwithe yn glir aiff toc yn gla’ fel ymenyn hoywyn ha’,

Neu un rhwng cysgu a deffro chwi doddwch yn ei ddwylo

Heb ddweud “Mi wnaf ” na pheidio; lle caffo cais y Cymro;

A gwedi iddo ymwthio ymhell bydd anodd arw ymgadw’r gell,

A chwithe yn tybio er hyn i gyd nad yw ond rhyw fregedd yn ei fryd;

Ac yno, ’r hawddgar gowled, ymollwng er ei malled,

Fe (’r eneth cyn wirioned, heb gwyno yr awr y’i ganed,

Gan doddi’n llymed yn ei lle a gadel iddo a fynno efe.

3.
’R ôl hyn ewch yn bruddach neu’n drymach i dramwy

A’r glinie mwy gwasgar, yn barod i gysgu;

Ffaelio yn o barod ( bwyta ar ben bore

Ac yno yn dyfeisio lle i ymado ( llymiade;

Dweud “Hai how heno! Beth yw hyn? Mae rhyw gnofa, dalfa dynn”;

A’r gwragedd aiff i ddwndro, bydd rhywyr dechre rhuo,

A phawb a’i chwedel ganddo (rwy’n tybed) wrth fynd heibio

Fod hon yn ffaelio ( ffinio ei phais, yn wyn ei lliw ac yn wan ei llais;

Ac yno dwedwch wrth eich mam pa beth yw’r clwy’ a phwy a pham;

Bydd honno yn gwylltio llygod gan daro ei thin yn y daflod;

“Mi a’th hollta’ di yn fy hylldod”, a chwithe’r bore yn barod

I farw o drallod, syndod syn, am weled gwedd eich anwylyd gwyn.

4.
Fe alle y daw hwnnw yn arw ac yn oeredd 

Am unwaith i’r golwg yn ddigon diymgeledd;

Fe ddywed gan ddrenged â ffured, hoff oerwall,

“Mi wranta’ i chwi dreio ymguro efo ag arall”;

Fe droiff ei gefn, oer drefn, ar dro, ewch chwithe ar gais ’r un llais ( llo;

Yn bychio heb ond y bychan yn ’chwaneg na chwi eich hunan

Rhaid ichwi fagu’r baban a bod ar droee, druan,
Yno yn cwynfan, drwstan dro, “Efo’i bethe baw yn boeth y bo!”;

Rhaid ichwi ganu hai lwl lwl a gwarchad gartre’ dyddie dwl,
A thorri’r dillad sidan a’u troi nhw ynghylch y bychan,

Pan bibo golchi’r baban heb neb yn ceisio cusan

Gan y feingan fwynlan fant, felly felly y gorfu ar gant.

